跳转到内容

	
		
			
				

	
	

主菜单
	
	


				
		

	
	主菜单

	移至侧栏
	隐藏



	

	
		导航
	

	
		
			首页
	随机作品
	随机作者
	随机原本
	所有页面


		
	




	
	

	
		编者
	

	
		
			社群首页
	写字间
	最近更改


		
	





	
		帮助
	

	
		
			帮助
	关于维基文库
	联系我们
	方针与指引
	资助


		
	







				


	




		
			

	[image: ]
	
		[image: Wikisource]
	


		

		
			

	

搜索
	
	
		
			
				
					
						
						
					

					
				

				搜索
			

		

	




			
	
	

	
		
		

		
	




	

	
		
		

		
	




	
		
		
	
	

	
		
		

		
	




	

	
		
			创建账号

	登录



		
	




	

	

	
	

个人工具
	
	


		

	
		
			 创建账号
	 登录


		
	





	
		未登录编辑者的页面 了解详情
	

	
		
			贡献
	讨论


		
	




	
	






		

	



	
		
			


		

		
			
		
			
				
				
				

		
		

	



		
			
				
					Page:四庫禁燬書叢刊 史部 第01冊.pdf/237

							

	
	

添加语言
	
	

		
			
			

			

		


	




				
					
						
							
								

	
		
			上一页
	下一页
	页面
	讨论
	图像
	索引


		
	




								

	
	繁體
	
	


					

	
		
		

		
	




				
	




							
						

						
							
								

	
		
			阅读
	编辑
	查看历史


		
	




							
				
							
								

	
	工具
	
	


									
						

	
	工具

	移至侧栏
	隐藏



	

	
		操作
	

	
		
			阅读
	编辑
	查看历史


		
	





	
		常规
	

	
		
			链入页面
	相关更改
	上传文件
	特殊页面
	固定链接
	页面信息
	引用本页
	获取短URL
	下载二维码


		
	





	
		打印/导出
	

	
		
			可打印版
	下载为EPUB
	下载为MOBI
	下载为PDF
	其他格式


		
	







									

				
	




							
						

					

				

				
					
						
							
				
							

		
						
						
					

				

				
					
							
		


						維基文庫，自由的圖書館

					

					


					
					
					此页尚未校对




八月寧海侯何福有罪自殺福從征沙漠數違節度都察

院劾奏之福懼自縊死○長沙妖人作亂皇太子命豐城

侯李彬率兵討之

十月　上還南京○務本之訓書成先是　上以皇長孫

生長深宮未知稼穡艱難因廵行北京以侍行使周行村

落歷觀民情風俗及田野農桑勞苦之事俾知國用所需

皆出于此爲民上者宜加憫恤且舉　太祖皇帝創業之

難及往古聖賢之君昏亂之主興亡得失可爲鑒戒者以

致飭勵之意書成名曰務本之訓

　〈我　太祖敎諭太子必命徧歷農家觀其居處服食器用使知農之勞苦　成祖敎太孫深得　太祖心法昔〉

　〈商高宗爲太子時其父小乙嘗使久居民閒與小民出入同事卽此意也至于洪武末命選秀才隨春坊官分〉

　〈班入直近前說民閒利害田里稼稻等事其次也乎　聖神繼作敎諭太子宜法　二聖〉

擢江西按察副使顧佐爲應天府尹

　〈佐河南太康人剛毅不撓吏民畏服勲戚爲之歛手威望赫然議者比之包孝肅云〉

十二月　上諭蹇義曰御史國之司直必有學識達治體

廉正不阿乃可任之前以刀筆吏爲之知利不知義知刻

薄不知大體前之由吏爲御史者爾吏部悉罷之繼今風

憲更不得用吏著爲令

辛卯〈永樂九年〉

正月命英國公張輔總兵復往交趾會合黔國公沐晟勦

--

捕叛寇先是陳季擴等上表請降　上許以爲交趾布政

司其黨鄧景異等皆授以官季擴中懷反復不受命放兵

劫掠官軍不能制　上以輔爲交人所憚故仍命總師往

征之○勑戒秦王朝廷屢遣人齎符至王國王不出迎但

命內豎取入及出見使者又侮慢不恭　上命械其長史

紀善典儀等官送京師仍勉王自今勤學問庶幾寡過○

督罕提吉兒女直野人頭目馬吉你等來朝授督罕河衛

令馬吉你爲指揮餘爲千百户鎮撫賜誥印冠帶襲衣及

鈔幣有差　上諭胡廣等曰朕非欲倂其土地葢以此輩

自昔擾邊至宋歲賂金幣卒爲大患今旣來朝從所欲授

一官量給賜賚損小費以弭重患亦不得不然○詔赦交

趾軍民罪犯諸所課稅停徵三年

二月命工部尙書宋禮等發山東丁夫開濬會通河

　〈按會通河故元運河也元都於燕漕運江南糧有二道海道用朱淸張瑄策由蘇州太倉入海至直治入京歲〉

　〈運至三百餘萬石然風濤不測損失頗多又因壽張尹韓仲暉言自東平州安民山開河北至臨淸二百五十〉

　〈里引汉絕濟直屬御河卽今衛河建牌三十有一以節蓄洩因名會通河當時河道初開岸狹水淺不能負重〉

　〈載每歲運不過數十萬石不若海運之多也故終元之世海運不罷國朝洪武初會通河故道猶在臣洪武二〉

　〈十四年河決原武漫過安山湖而會通河遂淤自是南運舟楫不通而立陸路遍運所往來者悉由臣德州下〉

　〈河永樂初建北京立運法自海運者踵元人之舊由直沾達京自河運者由江入淮山淮入黃河至于陽武發〉

　〈山西河南丁夫陸運至衛輝下河舟運至京是時海險陸費耗財溺舟不可勝數官民皆畏之至是濟寧州河〉

